
DEMOKRATIJE JÏH MEATANÅRROJEVOETE - 

LOHKEHTÆJJABÏHKEDIMMIE 

 

 

 

Daate learoevierhtie maadthlierehtæmman dorjesovveme dåaresthfaageles teemese 

Demokratije jïh meatanårrojevoete, jïh lea noerhte-, julev- jïh åarjelsaemien gïelesne. 

 

Maahta digitaale materijellem nuhtjedh loginen tjirrh: https://www.e-skuvla.no/my-account/ 

(Feide) jallh ryöktesth E-skuvlen nedtesæjrosne: 

 

Åarjelsaemien:  https://www.e-skuvla.no/ya/product/demokrati/ 

Julevsaemien:   https://www.e-skuvla.no/yj/product/demokrati/  

Noerhtesaemien: https://www.e-skuvla.no/product/demokrati/ 

Demokratije jïh meatanårrojevoete goh dåaresthfaageles teema skuvlesne edtja 

learoehkidie daajroem vedtedh demokratijen eaktoej, aarvoej jïh spïelenjoelkedassi bïjre, jïh 

learoehkidie ryöjrehtidh meatan årrodh demokrateles prosessine. Lierehtimmie edtja 

learoehkidie goerkesem vedtedh ektiedimmien bïjre demokratijen jïh vihkeles åålmehreaktaj 

gaskem goh soptsestimmiereakta, jïenestimmiereakta jïh organisasjovnefrïjjevoete. Dah 

edtjieh daajroem åadtjodh demokratijen leah joekehts hammoeh jïh vuekieh. Learoevierhtie 

demokratije jïh meatanårrojevoete jarngesne åtna learoehkidie skreejrehtidh eadtjohke 

meatanårroejinie sjïdtedh, jïh meatan årrodh demokratijem Nöörjesne evtiedidh. Dah 

edtjieh dilemmah guarkedh goh dovne jienebelåhkoen reaktam jïh unnebelåhkoen reaktah 

jååhkesjidh. Learoevierhtie tematihkem saemien perspektijven mietie gïetede, dovne 

histovrijen tjïrrh jïh daaletje tïjjen. 

 

Ulmiedåehkie 

Learoevierhtien ulmiedåehkie lea Jåa1 jïh noereskuvle. 

 

Maahtoeulmie 

Learoevierhtie lea maahtoeulmiej mietie jïh jienebh dejstie dåaresthfaageles maahtoeulmide 

gelline faagine gaptja, dovne noereskuvlesne jïh jåarhkeskuvlesne. Mah faagh jïh 

maahtoeulmieh mej bïjre lea, tjïelkelaakan våajnoes sjædta jïh maahtoeulmiej bijjieguvvien 

nuelesne learoevierhtesne vååjnoe.  

 

Struktuvre jïh åtnoe 

Learoevierhtesne njieljie filmh mah bievnieh jïh daajroem buektieh. Fïerhten filmese aaj 

learoematerijelle goh ovmessie laavenjassh jïh faageteekste. Maahta ööhpehtimmiefilmide 

joekoen fleksijbelelaakan nuhtjedh jïh dejtie fïerhten learoetseahkan sjïehtedidh. Gosse lea 

dåaresthfaageles teemaj bïjre, dellie maaje tematihke mah bööredieh digkiedidh, 

ussjedadtedh jïh barkedh prosjektelaavenjassigujmie. 

Maahta learoevierhtiem joekoen fleksijbelelaakan nuhtjedh. Lissine filmide lea laavenjassh 

fïerhten filmese mejgujmie maahta oktegh, dåehkesne jallh abpe klaassesne barkedh. 

Såemies laavenjassh learohkh edtjieh darjodh åvtelen filmem vuejnieh, men dejtie 

jeanatjommes laavenjasside sæjhta bööremes årrodh darjodh mænngan filmem vuajneme. 

Dovne prosjektelaavenjassh, tjaaleldh laavenjassh jïh laavenjassh mejtie maahta 

mubpiejgujmie digkiedidh. Maahta laavenjasside fïereguhten learoehkasse jïh lohkehtæjjan 

jïjtse soejkesjidie sjïehtedidh. 

 

Vuesiehtimmien gaavhtan maahta aelkedh teemam digkiedidh abpe klaassesne jallh 

dåehkine åvtelen filmem teeman bïjre vuajna. Dellie learohkh ryöjreldihkie jïh vielie 

tjetskehke sjidtieh, jïh bïevnesem filmesne buerebelaakan dåastoeh. Filme maahta aaj 

lierehtimmielaajroem aelkedh jïh dan mænngan såemies jallh gaajhkh laavenjassh darjodh 

mah leah meatan learoevierhtesne. Learohkh maehtieh laavenjassigujmie dåehkesne 

barkedh jallh akti akti. Jis sæjhta filmide nuhtjedh dagkeres flipped classroom- 

 

ööhpehtimmesne (dsj. learohkh filmide gåetesne vuejnieh), filmh hijvenlaakan dïsse 

sjiehtieh. Dellie ööhpehtimmie klaassetjïehtjelisnie maahta buerebh digkiedimmieh jïh 

prosjekte- jïh laavenjassebarkoeh jarngesne utnedh, bïhkedimmien nuelesne lohkehtæjjeste. 

 

Fïerhten teemese jïh filmese jienebh darjomh evtiesovveme. Laavenjassh filmen åvtelen jallh 

mænngan, jïh prosjekte- jïh goerehtimmielaavenjassh. Lohkehtæjja maahta dan gaavhtan 

darjomh klaassese jallh fïerhten learoehkasse sjïehtedidh jïh aaj man geerve/aelhkie jïh man 

gellie laavenjassh fïerhten learohken progresjovnese sjïehtedidh.  

 

Variasjovne jïh gellievoete laavenjassijste viehkiehtieh vihkeles maehtelesvoeth gorredidh jïh 

lïeremelastose jïh tjetskehkevoetese skreejrehtidh. Fïerhten modulese / fïerhten teemese 

maahta tjïelkelaakan vuejnedh mah maahtoeulmieh module gaptja. 

  

Filmesne soptseste dovne noerhte-, julev- jïh åarjelsaemien gïelesne, jïh teekste lea åarjel-, 

julev- jïh noerhtesaemien gïelesne dejnie joekehts versjovnine. Juktie 

mïrrestallemeperspektijvem gorredidh akte balanse dej gaskem mah meatan filmesne guktie 

dah seabradahkem speejjelde noere jïh båeries almetjijstie, nyjsenæjjijste jïh ålmijste, jïh 

guktie guktie noerhtesaemieh, julevsaemieh jïh åarjelsaemieh leah meatan. Baantedimmieh 

dorjesovveme åarjelsaemien, julevsaemien jïh noerhtesaemien dajvesne. 

 

Digitaale learoevierhtien bïjre 

Learoevearhtan dah vierhtieh govlehtuvvieh: 

- lohkehtæjjabïhkedimmie aalkoeteekstigujmie filmi jïh teemaj sisvegen bïjre 

- laavenjassh mah maehtieh dorjesovvedh åvtelen filmem vuajneme 

- laavenjassh mah maehtieh dorjesovvedh mænngan filmem vuajneme 

- raeriestimmieh prosjektelaavenjasside 

- vuesiehtimmie byjngetje gaaltijidie goerehtæmman (url) 

 

 

Aalkoeteeksth filmide 

 

Saemiedigkien posisjovne (7:17 min)   Svaalhtese: https://vimeo.com/728838207  
 

Filme lea Saemiedigkien jïh Saemiedigkien 

funksjovnen bïjre daan biejjien. Mij 

Saemiedigkie, maam dorje Saemiedigkesne, 

jïh guktie öörnesovveme? Maam ulmide 

Saemiedigkie åtna, jïh mij dan funksjovne? 

Guktie tsiehkie Saemiedigkien jïh 

Stoerredigkien gaskem? Gie maahta giesie 

jïenestidh, jïh guktie veeljeme jåhta?  

Filmesne gihtjehtimmie saemiedigkieraerine Mikkel Eskil Mikkelsen, 

saemiedigkiepresideente Silje Karine Muotka jïh Tove Anti mij Saemiedigkien reeremisnie 

barkeminie. Aaj noere saemieh gaavnedibie mah soptsestieh maam ulmide Saemiedigkie 

åtna dejtie, jïh maam Saemiedigkien båetijen aejkien bïjre ussjedieh. 

 

 

Geajnoe saemien riektide  (8:39 min)  Svaalhtese: https://vimeo.com/728840678  

Filme lea histovrijes bijjieguvvie 

bååstede mij koloniseeremen, 

daaroedehtemen jïh geajnoen bïjre 

soptseste eevre saemiej reaktah vööste 

daan biejjien. Filme evtiedimmien bïjre 

reaktabarkoste aalkoeåålmegidie 

gaskenasjonaale jïh guktie saemiej 

sjidtije seknie koloniseereminie jïh daaroe- 

dehtieminie Alta-stujmiem sjugniedi  man gaavhtan saemiej reaktah Nöörjesne tjarke 

jorkesin.  

 

Filmen våarome lea «voice» jïh lissine Bjarne Store-Jakobsen sov dååjrehtimmiej bïjre 

soptseste daaroedehtiemistie, Alta-aksjovneste, nielkiestreejkeste jïh saemiegujni 

okkupasjovneste Staateministeren kontovreste. 

Reakta eatnamasse jïh tjaatsan (7:43 min) Svaalhtese: https://vimeo.com/729581095  

Filmesne gaavnebe båatsoeburriem Ina-

Theres Sparrok, mij jeatjah noerigujmie 

ektine dajvesne bïegkefaamoebigkemen 

vööste gæmhpoejin Gaelpesne 

Trööndelagesne. Filme vuesehte nuhteme 

eatnemevierhtijste goh bïegkefaamoe 

vægkan båetieh båatsojne. Filme 

sjyöhtehke sjædta jollemesreaktadåapmoen  

gaavhtan golken 2021 gusnie båatsoesaemieh histovrijes vitnijinie sjïdtin 

bïegkefaamoebigkiji bijjeli  

Fovsenisnie.  

 

Geajnoe jïjtse gïelese (5:31 min)  Svaalhtese: https://vimeo.com/729610034  

Daate filme guvviem bååstede vadta 

maam ulmide daaroedehtemepolitihke lea 

åtneme fïerhten almetjasse, dam stuerebe 

perspektijvese beaja jïh gyhtjelassh gihtjie 

mah konsekvensh daate lea åtneme 

saemien gïelese jïh saemien kultuvrese. 

filmesne Emilem gaavnebe, mij saemien 

jåarhkeskuvlesne leara. Emilen ulmie lea  

maehtedh saemiestidh sov aahkaj- jïh aajjajgujmie. Aaj Ingan gaavnedibie, mij tjaelije jïh lea 

gærjah saemiengïelesne tjaaleme. Altesasse akte sårkoe aahkovh eah maehtieh gærjide 

lohkedh mah leah saemiengïelesne. 

 

Filme orreje gyhtjelassine magkerh konsekvensh 100 jaepieh daaroedehtemepolitihkine leah 

åtneme saemien gïelese, kultuvrese jïh aerpievuekide.  


